
GOUVÈNÈ CUOMO MANDE POU METE DRAPO YO A DEMI-MA 
 
Gouvènè Andrew M. Cuomo mande pou drapo yo flote nan demi-ma sou tout bilding 
gouvènman eta a lendi 17 oktòb pou onore yon sòlda Fort Drum ki te mouri nan Afganistan nan 
dat 10 oktòb. 
 
Sèjan Nathan L. Wyrick te mouri nan pwovens Kandahar pandan li t ap sipòte Operasyon 
Enduring Freedom (Libète Dirab). Yo te afekte li nan 1ye Batayon, 32yèm Rejiman Enfantri Ekip 
Konba 3yèm Brigad ki nan 10yèm Divizyon Montay, epi ki te baze nan Fort Drum. Sèjan Wyrick te 
sòti nan Enumclaw, Washington. 
 
Gouvènè Cuomo di konsa, “Mwen fè yon sèl avèk tout Nouyòkè nan dèy la pou lanmò Sèjan 
Wyrick, epi mwen prezante kondoleyans sensè mwen pou fanmi li, zanmi li yo, ak sòlda 
kamarad li yo. N ap onore sèvis li ak devouman li pou peyi nou an.” 
 
Gouvènè Cuomo mande pou drapo ki sou tout bilding eta a bese nan demi-ma pou bay lonè ak 
omaj pou manm sèvis eta nou an, ak pou moun ki estasyone nan New York ki mouri nan aksyon 
oswa ki mouri nan yon zòn konba. 

